
asya śrī devīvaibhavāścarya aṣṭottaraśata divyanāma stotra 
mahāmantrasya
ānanda bhairava ṛṣiḥ | anuṣṭup chandaḥ | ānandabhairavī śrī 
mahātripurasundarī devatā |

|| dhyānaṃ ||
kuṅkumapaṅkasamābhāṃ aṅkuśapāśekṣukodaṇḍaśarām |
paṅkajamadhya niṣaṇṇāṃ paṅkeruhalocanāṃ parāṃ vande

om̐ aiṃ hrīṃ śrīṃ
paramānandalaharī paracaitanyadīpikā|
 svayaṃprakāśakiraṇā nityavaibhavaśālinī||1||

 viśuddhakevalākhaṇḍasatyakālātmarūpiṇī|  
 ādimadhyāntarahitā mahāmāyāvilāsinī||2||  

 guṇatrayaparicchetrī  sarvatatvaprakāśinī | 
 strīpuṃsabhāvarasikā jagatsargādilaṃpaṭā|| 3||

 aśeṣanāmarūpādibhedacchedaraviprabhā | 
 anādivāsanārūpā vāsanodyatprapañcikā ||4||

 prapañcopaśamaprauḍhā carācarajaganmayī |
 samastajagadādhārā sarvasañjīvanotsukā || 5||

 bhaktacetomayānandasvārthavaibhavavibhramā |
sarvākarṣaṇavaśyādisarvakarmadhurandharā ||6||

vijñānaparamānandavidyā santānasiddhidā |  
āyurārogyasaubhāgyabalaśrīkīrtibhāgyadā||7|| 

dhanadhānyamaṇīvastrabhūṣālepanamālyadā |
gṛhagrāmamahārājyasāmrājyasukhadāyinī ||8||

saptāṅgaśaktisampūrṇasārvabhaumaphalapradā |
brahmaviṣṇuśivendrādipadaviśrāṇanakṣamā ||9||

bhuktimuktimahābhaktiviraktyadvaitadāyinī |
nigrahānugrahādhyakṣā jñānanirdvaitadāyinī ||10||

parakāyapraveśādiyogasiddhipradāyinī |
śiṣṭasañjīvanaprauḍhā duṣṭasaṃhārasiddhidā ||11||

līlāvinirmitānekakoṭibrahmāṇḍamaṇḍalā |
 ekānekātmikā nānārūpiṇyardhāṅganeśvarī ||12||

 śivaśaktimayī nityaśṛṅgāraikarasapriyā |
 tuṣṭā puṣṭā’paricchinnā nityayauvanamohinī ||13||

 samastadevatārūpā sarvadevādhidevatā |
 devarṣipitṛsiddhādiyoginībhairavātmikā ||14||

 nidhisiddhimaṇīmudrā śastrāstrāyudhabhāsurā |
 chatracāmaravāditrapatākāvyajanāñcitā ||15||

 hastyaśvarathapādātāmātyasenāsusevitā |
 purohitakulācāryaguruśiṣyādisevitā ||16||

 sudhāsamudramadhyodyatsuradrumanivāsinī |
 maṇidvīpāntaraprodyatkadambavanavāsinī ||  17||

 cintāmaṇigṛhāntasthā maṇimaṇḍapamadhyagā | 
 ratnasimhāsanaprodyacchivamañcādhiśāyinī ||18||

 sadāśivamahāliṅgamūlasaṅghaṭṭayonikā |
 anyonyāliṅgasaṅgharṣakaṇḍūsamkṣubdhamānasā ||19|| 

 kalodyadbindukālinyaturyanādaparamparā |
 nādāntānandasandohasvayaṃvyaktavaco’mṛtā ||20||

 kāmarājamahātantrarahasyācāradakṣiṇā |
 makārapañcakodbhūtaprauḍhāntollāsasundarī ||21||

 śrīcakrarājanilayā śrīvidyāmantravigrahā |
 akhaṇḍasaccidānandaśivaśaktyaikyarūpiṇī ||22|| 

 tripurā tripureśānī mahātripurasundarī |
 tripurāvāsarasikā tripurāśrīsvarūpiṇī ||23||

 mahāpadmavanāntasthā śrīmattripuramālinī |
 mahātripurasiddhāmbā śrīmahātripurāmbikā ||24||

 navacakrakramādevī mahātripurabhairavī |
 śrīmātā lalitā bālā rājarājeśvarī śivā ||25|| 

 utpattisthitisaṃhārakramacakranivāsinī | 
 ardhamervātmacakrasthā sarvalokamaheśvarī ||26||

 valmīkapuramadhyasthā jambūvananivāsinī |
 aruṇācalaśṛṅgasthā vyāghrālayanivāsinī ||27||

 śrīkālahastinilayā kāśīpuranivāsinī |
 śrīmatkailāsanilayā dvādaśāntamaheśvarī ||28||

 śrīṣoḍaśāntamadhyasthā sarvavedāntalakṣitā |
 śrṛtismṛtipurāṇetihāsāgamakaleśvarī ||29||

 bhūtabhautikatanmātradevatāprāṇahṛnmayī | 
 jīveśvarabrahmarūpā śrīguṇāḍhyā guṇātmikā ||30||

 avasthātrayanirmuktā vāgramomāmahīmayī |
 gāyatrībhuvaneśānīdurgākālyādirūpiṇī ||31||

 matsyakūrmavarāhādinānārūpavilāsinī |
 mahāyogīśvarārādhyā mahāvīravarapradā ||32||
 siddheśvarakulārādhyā śrīmaccaraṇavaibhavā ||33||
|| dhyānaṃ ||
kuṅkumapaṅkasamābhāṃ aṅkuśapāśekṣukodaṇḍaśarām |
paṅkajamadhya niṣaṇṇāṃ paṅkeruhalocanāṃ parāṃ vande ||

